
IZVJEŠTAJ O RADU 

 

UDRUŽENJA INŽENJERA I TEHNIČARA ŠUMARSTVA  

FEDERACIJE BOSNE I HERCEGOVINE  

(ŠUMARSKOG UDRUŽENJA FBiH - UŠIT FBIH)   

ZA 2021. GODINU 

 

U skladu sa Planom rada Šumarskog udruženja FBiH za 2021. godinu koji je usvojen na XXI. Redovnoj 

Skupštini Udruženja, te u skladu sa Odlukama i Zaključcima Upravnog odbora Udruženja iz 2021. 

godine, te u skladu sa globalnom pandemijom uzrokovanom virusom Covid-19, Udruženje je provodilo 

sljedeće aktivnosti tokom protekle godine: 

 

JAČANJE KAPACITETA I  

UNAPREĐENJE ORGANIZACIJSKE STRUKTURE UDRUŽENJA 

 

 

 Aktivno učešće u procesima dostavljanja primjedbi, prijedloga i rješenja unapređenja zakonskih i 

podzakonskih akata u sektoru šumarstva FBiH, u skladu sa teškom finansijskom sitaucijom koja je 

pogodila šumarski i drvno-prerađivački sektor FBiH. Za razliku od prethodnih godina, dopisi 

Udruženja, primjedbe i prijedlozi, rezultirali su reakcijom i usvajanjem dijela amandmana vezanih za 

prijedlog Zakona o šumama FBiH koji je u parlamentarnoj proceduri. Udruženje učestvovalo u radu 

Odbora za poljoprivredu i šumarstvp Parlamenta FBiH po pitanju dostavljenih amandmana na 

prijedlog Zakona o šumama FBiH. 

 

 Održana online sjednica Međunarodnog i Organizacionog komiteta 53. EFNS-a na kojoj je 

prolongiran EFNS za 2023. godinu i dodjeljen Republici Češkoj, dok je Sarajevo predloženo za 2025. 

godinu. Angažmanom sa Međunarodnim komitetom EFNS-a ostavljena je mogućnost zamjene 

domaćina i u kordinaciji sa kolegama iz Republike Češke, EFNS je zamjenjen i dodjeljen Sarajevu 

2023. godine, a Republici Češkoj 2025. godine. 

 

 Upućen apel vlastima za tešku situaciju po pitanju zdravstvenog stanja šuma u Bosni i Hercegovini i 

pojave velikog broja šumskih požara. Nažalost, preduzeća šumarstva su u većini slučajeva bila 

oslonjeni na vlastite snage tokom gašenja šumskih požara. 

 

 Učešće na konferenciji o šumarstvu, turizmu i zaštiti okoliša održanoj u okviru Spomenika prirode 

Tajan kod Zavidovića, a u organizaciji drvnog klastera „Namještaj i drvo“. 

 U okviru realizacije Operativnog plana rada Udruženja za 2021. godinu, delegacija Udruženja 

predvođena predsjednikom Udruženja Refikom Hodžićem, dipl.ing.šum., upriličila je sastanke u više 

državnih resornih institucija na kantonalnom i federalnom nivou, kao i lokalnim zajednicama. 

 

 Aktivno učešće u radu sa Grupacijom šumarstva i drvne industrije Privredne komore FBiH. 

 

 Održana XXI. Redovna Skupština Udruženja-online elektronskim putem zbog epidemioloških mjera 

u Bosni i Hercegovini. 

 

 Radi transparentnosti rada i približavanja aktivnosti rada Udruženja članstvu, Facebook i web stranica 

Udruženja se redovno ažurira. 

 

 Povodom aktuelnih pitanja u šumarstvu FBiH, prije svega nedostatka adekvatne zakonske legislative 

u oblasti šumarstva FBiH, ugroženosti zdravstvenog stanja šuma, obilježavanja značajnijih ekoloških 

datuma i dr., predstavnici Udruženja su gostovali na nekoliko televizijskih i radijskih kuća i printanih 

medija. 

 

 Nije bilo aktivnosti u radu Savjeta šumarskih udruženja Bosne i Hercegovine (SŠU BiH).  

 

 Udruženje je produžilo Ugovor o zakupu poslovnih prostorija na Šumarskom fakultetu u Sarajevu do 

31.12.2021. godine.  

 

 Nastavak aktivnosti po projektu "53. EFNS Sarajevo-Igman 2023.". Održano više sastanaka sa 

predstavnicima ministarstva privrede KS, Općine Hadžići i Zavoda za planiranje KS. Generalni 

sekretara Udruženja Azer Jamaković, dipl.ing.šum. imenovan je za predsjednika Organizacionog 

odbora „53. EFNS Sarajevo Igman 2023.“. 

 

 Udruženje je svoje aktivnosti kroz organe sprovodilo i online putem, zbog pandemije uzrokovane 

virusom Covid-19.  

 

 U suorganizaciji sa ŠPD „Unsko-sanske šume“ d.o.o. Bosanska Krupa i HŠD-om održana „VII. 

Šumarijada FBiH-Bosanska Krupa 2021.“, gdje su pored domaćih učesnika bili prisutne kolege/ice iz 

Republika Hrvatske i Turske. 

 

 Organizirani sastanci direktora ŠPD/ŠGD po aktuelnim temama iz sektora šumarstva Bosne i 

Hercegovine. 

 

 U saradnji sa TIKA-om i Šumarskim fakultetom Univerziteta u Sarajevu koordiniran projekat  

formiranja moderne GIS laboratorije na Šumarskom fakultetu, gdje je uz podrškui Šumarskog 

fakulteta Univerziteta u Bursi održana trodnevna obuka za predstavnike preduzeća šumarstva, koji su 

nakon obuke dobili certifikat o završenoj GIS obuci. 

 

 Udruženju odobren projekat „Gospodarenje šumama u zonama sanitarne zaštite izvorišta vode za 

piće“ od strane Fonda za zaštitu okoliša FBiH. 

 

 Učešće na konferenciji „Budućnost šumarstva i prerade drva u Bosni i Hercegovini - Kupres 2021“. 

 

 

OSIGURANJE STABILNE FINANSIJSKE KONSTRUKCIJE ZA FUNKCIONIRANJE 

UDRUŽENJA 

 

 

 Izvršeno je potpisivanje i realizacija bilateralnih ugovora o kolektivnom članstvu sa preduzećima 

šumarstva za 2021. godinu. Ugovori su u velikom procentu ispoštovani. 

 

 Zahvaljujući kolektivnim i pojedinačnim članarinama, angažmanu članova Upravnog odbora, 

predsjednika Skupštine i generalnog sekretara Udruženja, izvršena je finansijska konsolidacija i 

stvorene pretpostavke za dalji kvalitetniji rad Udruženja sa pozitivnim finansijskim rezultatom. 

 

 Pripremljena i završena koordinacija sa resornim kantonalnim ministarstvom za obezbjeđenje budžeta 

za „53. EFNS Sarajevo 2023.“ Projekat EFNS-a je podržan u iznosu od 1.600.000,00 KM na ime 

rekonstrukcije olimpijskih objekata za biatlon i skijaško trčanje na Igmanu lokalitet Velikog Polja. 

 

 

UKLJUČIVANJE UDRUŽENJA U AKTUELNA PITANJA U VEZI ŠUMARSTVA,  

JAČANJE SARADNJE NA NACIONALNOM I MEĐUNARODNOM NIVOU  

I UNAPRIJEĐENJE ŠUMARSKE STRUKE 

 

 

 Aktivan angažman članova Udruženja u radu nakon osnivanja Matične sekcije inženjera šumarske 

struke Inžinjerske komore FBiH. 

 

 Učešće u koordinaciji projekta „Dah za budućnost“ u Ankari u oviru saradnje sa Generalnom 

direkcijom za šumarstvo Republike Turske na kojem je posađeno oko 83. miliona sadnica uz 

prisustvo visokih međunarodnih zvanica. 

 

 Aktivnosti sa Generalnom direkcijom za šumarstvo Republike Turske su umanjene zbog globalne 

pandemije. 

 Učešće u izradi strategije i akcionog plana 2030+ zaštite okoliša na federalnom i državnom nivou. 

 

 Nastavljena online korspodencija sa Međunarodnim komitetom EFNS-a. 

 

 Učešće na sastancima Grupacije šumarstva i drvne industrije Privredne komore Federacije Bosne i 

Hercegovine. 

 

 Aktivna saradnja sa Samostalnim sindikatom šumarstva prerade drveta i papira Bosne i Hercegovine, 

Savezom lovačkih organizacija BiH i ostalim članicama PLANFOR platforme. 

 

 Udruženje izražava spremnost da konstruktivno sarađuje sa svim relevantnim subjektima u oblasti 

šumarstva u zemlji i inozemstvu u cilju očuvanje šumskih resursa i unapređenja razvoja sektora 

šumarstva u BiH i promociji šumarske struke u javnosti. 

 

 Održano više sastanaka na temu organizacije "53. EFNS-a Sarajevo-Igman 2023.". 

 

 Podržan projekat EFNS-a od strane IBU - Međunarodne biatlon unije u tehničkom smislu i 

nastavljena saradnja u vidu korespodencije sa predstavnikom IBU-a iz Slovenije koji je . Imenovana 

zadužen za tehničku pomoć kod realizacije projekta. 

 

 

IZDAVAČKA DJELATNOST, STRUČNI RADOVI, OBRAZOVANJE,  

SEMINARI I SAVJETOVANJA 

 

 

 Štampan je dvobroj časopisa Naše šume uz tiraž od 200 primjeraka. Evidentno je umanjenje  

dostavljenih članaka sa terena, dok se naučni i stručni članci dostavljaju redovno i bez problema. 

 

 Održavane online sjednice Redakcijskog odbora časopisa Naše šume. 

 

 Štampanja knjiga „Tisa (Taxus baccata L.) u Bosni i Hercegovini“ u okviru istoimenog projekta 

finansiranog od Fonda za zaštitu okoliša FBiH. Promocija knjige održana na Šumarskom fakultetu. 

 

 Štampana knjiga „Varijabilnost bijelog jasena (Fraxinus excelsior L.) u Bosni i Hercegovini“ u 

okviru istoimenog projekta finansiranog od Ministarstva privrede KS. 

 

 

STRUČNE EKSKURZIJE I MEĐUNARODNA SARADNJA 

 Nastavljena je kontinuirana korespodencija sa Generalnom direkcijom za šume Republike Turske, 

kao i Turskom ambasadom u BiH i TIKA-om (Turske agencije za razvoj i saradnju) po pitanju 

zajedničkih aktivnosti i projekata u sektoru šumarstva. Održan sastanak u Generalnoj direkciji 

šumarstva Republike Turske sa generalnim direktorom Bekirom Karadžabaejom, gdje su definisane 

teme nastavka zajedničke saradnje. 

 

 Održan „VI. Međunarodni seminar integralne zaštite šuma“ u Sarajevu u organizaciji Udruženja i 

Šumarskog fakulteta Univerziteta u Sarajevu uz podršku Ministarstva privrede KS. 

 

 Sprovdene sve aktivnosti na pripremi za potpisivanje bratimljenja šumsko privrednih društava iz 

FBiH sa regionalnim direkcijama šumarstva Republike Turske.  

 

 Izvršena posjeta Hrvatskom šumarskom društvu, Šumarskom institutu Jastrebarsko i Fakultetu 

šumarstva i drvne tehnologije Sveučilišta u Zagrebu u cilju povečavanja međusobne saradnje, učešća 

na međunarodnim skupovima i prezentaciji EFNS-a u Sarajevu. 

 

 Učešće sa prezentacijom na međunarodnoj komferenciji o biodiverzitetu i šumarstvu održanom u 

Republici Turskoj u organizaciji NGO sektora Republike Turske. 

 

 

Sve navedene aktivnosti realizovane su uz značajna finansijska ograničenja i manji budžet, imajući u 

vidu aktuelnu ekonomsku situaciju u BiH povodom globalne pandemije uzrokovane virusom Covid-19 i 

stanja u sektoru šumarstva. 

  

Upravni odbor 

Udruženja inženjera i tehničara šumarstva  

Federacije Bosne i Hercegovine 

 

 

Sarajevo, ul. Zagrebačka  br. 20,  www.usitfbih.ba;  tel./fax: + 387 33 812 448,   e-mail: info@usitfbih.ba 

http://www.usitfbih.ba/
mailto:info@usitfbih.ba

